
 
 
 
Tuhaqtitaujukhaq  

Qilamik Tuhaqtitaujughaq 

Ublumimut tuhaqtipkaidjut Nunavut Kavamanga 
kiudjutaa taaffumamut Tingmit Air India Flight 127 
hanimuktuq  
Iqaluit, Nunavut (Tattiarnaqtuq 18, 2024) – Minista Pivalliajuliqijikkunnut 
In’ngilrajuliqiijitkunnutlu David Akeeagok ublumi qujagijait tamaita taapkuat ikajuqpaktun 
kiudjutikkut tingmimut hanimuktuq Air India Flight 127 Tattiarnaqtuq 15 mi 16 milu, 
2024.  

Imaakiaq 5:24 ublaami Tattiarnaqtuq 15, 2024mi, Air India Flight 127 hanimuktuq 
Iqalungnun Tingmitiqarvianun pidjutijaungmat qaraqtaunmik iqhitaarijut. 
Ihuaqpiangnikkut qilamiugutaujuq kiudjutit maligaqhaq aulapkaqtitaujuq, imaalu, 
ilaliutijut amirijunut kiujut, taapkuatlu tunihijut munaqtaujuqhanik tingmijunut, imaalu 
pijaami ikittunik ulapiqutit taapkununga tingmijunun in’ngutaaqviqhainnut.  

“Qajangnautit inuuhittiarutikhaillu tingmijunun Nunavuutigun nunallaaptingnullu 
pillluagakharijaqqun. Quviahuktunga qilamiurutimun tun’ngahungnaqtumullu 
kiudjutigijait nunallaapta paannaujullu katittun ikajuqhutik ukununga Air India-mi 
tingmijunun,” uqaqtuq Minista Akeeagok. 

Ihuarhaqhimani kiunikkut aadlatkiingnit kavamani kivraqtuutit, tingmiliqivingmi kivraqtiit, 
nunallaamilu nanminiit takupkaqtittijut ihuaqpiaqtumik havaktaujut kitunut 
maliqqajaqhatigut imaa pijaami qajarnaitkutiqhamik inuuhirinnaktumiklu anilimaittunut 
tingmijut, aulapkaihimmaaqtillutik tingmiqaqvingmi.  Kiudjutaa ilaudjutilik ikajuutinik 
Nunavut Kavamani (Havagvia Pivalliajuliqiijitkut In’ngilraviliqiijitkutlu, Havagvia 
Nunallaanut Kavamani Kivraqtuijit Havagvialu Munarhiliqiijitkut), Nunavut 
Tingmitiqaqvingmi Kivraqtuijit, Kanatap Kavamanga (Kanatap Kiqlianut Kivraqtuijit, 
Paliihimatkut, Kanatap An’ngujaqtiit), tinminut havaktiit tahapkunanga FBO Canadian 
North lu, nunallaanilu nanminiqaqtut.  

Unnulihaaliqtumi Tattiarnaqtuq 15 mi, Kanatap An’ngujaqtiit in’ngutaaqtittaaq tingmit 
agjariami iluaniittut tingmijut qajarnaittumik tingminahuat Chicago mut.   

